INUIT ATAQATIGIIT o

Inatsisartuni

04. November 2020

Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq
matumuuna sagqummiuppara.

Naalakkersuisunut apeqqut:

1. Qanogq ililluta VVM-Rapportit Kuannersuarnut tunngasut
tusarniutigineqaliivissut upperissavagut aatsitassarsiorfiginiakkap 20%-ia
missaa suliffeqarfiup misissuiffiginikuullugu avammut nalunaarutiginikuugaat
nalunagu 80%-ia missaa suli piiaaviginiakkap
misissuviffiginegarnikuungitsoq?

2. Piiaaffiginiakkap 20%-ia sinnilaarlugu kisiat aallaavigalugu Kuannersuarni
aatsitassarsiorniarnerup tusarniutigalugu allartippat 80% ataatsilaarlugu
aatsitassagassusaannut tunngasumik eqqoriaaqqattaarluni akissuteqarnissaq
naatsorsuutigissavisiuk?

3. Qanoq ilillusi ogarsinnaavisi innuttaasut ernumassanngitsut aatsitassanut
inatsiseqaratta Best Practice pitsaanerpaaq aallaavigalugu
piumasaqaateqartoqarneraallusi ? illua’ tungaanni Naalakkersuisut
Kuannersuarnut tunngatillugu VVM rapportit tusarniutigissallugit akuerigaat
aali piiaaviginiakkap 20-ia sinnilaaginnarlugu misissuinerit ingerlanneqarneri
naappertorlugu rapportit suliarineqarsimassasut.

(Inatsisartuni ilaasortag Mariane Paviasen, Inuit Ataqatigiit)

Tunngavilersuut:

Aatsitassanut Inuussutissarsiutinullu naalakkersuisup 21. Oktober 2020 apeqqgarissaarfigine-
garnermini Kuannersuarnut tunngasuni oqgaatigaa ernumassanngitsutut nunatsinni aatsitassanut
inatsiseqaratta pitsaanerpaanerarlugu.

Kisianni nalunngilarput suliffeqarfiup aatsitassarsiorniartup nunatta avataanni Kuannersuarnut
tunngatillugu aatsitassanik gaqutigoortunik taaneqgartaartuni (Qaqutigoortuunngikkaluarput)
saniatigut uranitaa piartuukkatut nalunaaruteqartareersut aatsitassarsiorfiginiakkamik 20%-ia
sinnilaaginnarlugu misissuiffigereernikuullugu sulilu annertunerusunik aatsitassaqgarfiunissaa
ilimanaateqarluarnerarlugu aningaasannanniutigigaat, taamaakkaluartoq naalakkersuisut VVM
rapportinik Kuannersuarnut tunngasunik maanna tusarniutiginegarnissaat anguniarlugu Danskit
Kalaallillu ogaasinnut nutserititsileruttorlutik tusartittareerpaat, 80%-i annnertoorujussuuvoq
sulilu  misissueqqgissaarnerit ingerlanneqartariagaraluarput inatsit nunatsinni  atuuttut
eqquutillugit malillugit ingerlatsineq atuutinnegartuugaluarpat. 20%-iami sinnilaaginnarlugu
misissuisogarnikuusoq oqartogarsinnaanngilaq aatsitassarsiorfik ima annertutigisunik imaqgartoq
ingammik aatsitassat annertuumik pinngortitamut avatangiisinut inuillu peqqissusaanut
eqquerluttartunik akogartillugu.



